
Minuti tat-tliet mija u ħames laqgħa tal-Kunsill Lokali tax-Xagħra li 
saret nhar it-Tnejn 27 ta’ Ottubru 2014 fil-5.30pm fl-uffiċċju 
amministrattiv tal-Kunsill. Din hija wkoll l-erbgħa u tletin laqgħa tas-
sitt leġislatura ta’ dan il-Kunsill.   
 
Il-laqgħa bdiet b’dawn il-membri preżenti: 
 

Sindku:              Joe Cordina 

Viċi Sindku:   Aaron Agius 

Kunsilliera:               Dr. Christian Zammit 

                                  Victor Zammit 

                                  Dr. Joseph Attard 

    Dr. Kevin Cutajar 

    Maria Grima 

            

L-ambaxxatriċi lokali taż-żgħażagħ, is-Sinjorina Miriam Xerri, kienet skużata.   

                        

Uffiċjali: 

Segretarju Eżekuttiv: Ivan Attard 
 

Talba tal-Bidu, Qari, Konsiderazzjoni u Approvazzjoni tal-Minuti 
 

Il-laqgħa bdiet fil-5.30pm. Intqalet it-talba tal-bidu. Il-Kunsill approva unanimament 

il-minuti tal-Laqgħa numru 304 li saret nhar it-Tnejn 22 ta’ Settembru 2014 wara li 

saru l-korrezzjonijiet meħtieġa.  

 

Punti mqajma mill-minuti 

 

Il-Viċi Sindku Aaron Agius staqsa dwar jekk kienx hemm xi żvilupp fuq it-tneħħija 

tal-ġebla perikoluża li hemm mas-sies ta’ Triq il-Knisja faċċata tal-belvedere tas-

Sellum. Is-Sindku Joe Cordina wieġeb li, skont kif ġie deċiż fl-aħħar laqgħa tal-

Kunsill, il-Kunsill ħareġ sejħa għall-kwotazzjonijiet li għalqet illum it-Tnejn 27 ta’ 

Ottubru 2014 fil-11am. Din l-offerta ser tiġi aġġudikata aktar tard matul din l-istess 

laqgħa.   

Il-Kunsillier Dr. Joseph Attard staqsa dwar jekk kienx hemm xi żvilupp fuq id-

deċiżjoni tal-Kunsill li l-pjanta bix-xogħlijiet proposti għal Misraħ il-Vitorja tiġi 

ċċirkolata lir-residenti u s-sidien tan-negozji tal-Pjazza. Is-Sindku wieġeb li din il-

pjanta qed tiġi modifikata mill-Perit tal-Kunsill u ser tintbagħat lir-residenti fil-

ġimgħat li ġejjin.  

 

Il-Kunsillier Dr. Joseph Attard staqsa dwar jekk kienx hemm xi żvilupp fuq il-

monument li jfakkar l-Assedju l-Kbir u li huwa propost li jsir fi Pjazza l-Vitorja. Is-

Sindku Joe Cordina wieġeb li fuq din il-materja għadna fl-istess sitwazzjoni ta’ xahar 

ilu.  

 

Il-Kunsillier Dr. Kevin Cutajar staqsa dwar jekk kienx hemm xi żvilupp fuq ix-

xogħlijiet li għandhom isiru mill-Kunsill fi Pjazza l-Vitorja. Is-Sindku Joe Cordina 

wieġeb li din il-materja ser tiġi diskussa aktar tard matul din il-laqgħa.  

 

Il-Kunsillier Dr. Kevin Cutajar staqsa dwar ix-xogħlijiet li preżentament qed isiru fil-

ġnien ta’ quddiem il-Mitħna Ta’ Kola, liema xogħlijiet qed ikunu iffinanzjati mill-

Programm Leader tal-Unjoni Ewropea. Is-Sindku Joe Cordina wieġeb li dawn ix-

xogħlijiet mistennija jitkomplew matul il-ġimgħa u ser jiġu konklużi sal-aħħar tas-

sena. Id-dawl f’dan il-ġnien ġie installat u qed jixgħel kif suppost. Ser nibagħtu wkoll 

lill-ħaddiema assenjati magħna biex iwaħħlu l-logħob tat-tfal li kien hemm f’dan il-

ġnien.  

 

Il-Kunsillier Dr. Kevin Cutajar staqsa jekk jistax isir iż-żbir tas-siġar tal-palm li hemm 

f’dan il-ġnien. Is-Sindku Joe Cordina wieġeb li ser nitolbu l-awtorizazzjoni tad-

Dipartiment tal-Agrikultura biex isir dan ix-xogħol.  

 

Il-Kunsillier Dr. Kevin Cutajar staqsa wkoll dwar jekk kienx hemm xi żvilupp fuq il-

proposti li ressqet il-kumpanija Greenpak bil-għan li titjieb is-sistema tal-ġbir tal-

iskart riċiklat fil-lokalita’ tagħna. Is-Segretarju Eżekuttiv Ivan Attard qal li l-

kumpanija ser terġa’ tqassam il-boroż tal-iskart riċiklat sal-aħħar tax-xahar ta’ 

Novembru u l-kumpanija qed tipproponi li l-Kunsill jinkariga għaqda mil-lokalita’ 

tagħna li ddur bieb bieb tqassam dawn il-boroż u tinforma lir-residenti bil-ġranet u l-

ħinijiet tal-ġbir tal-iskart.  

 

Il-Kunsillier Dr. Kevin Cutajar staqsa dwar jekk kienx hemm xi żvilupp dwar l-

iskambji taż-żgħażagħ. Is-Sindku Joe Cordina wieġeb li ser noħorġu avviż għal dawk 

l-istudenti u żgħażagħ Xagħrin li jkunu interessati jipparteċipaw fi skambji simili fil-

futur.  

Il-Kunsilliera Maria Grima staqsiet dwar jekk kienx hemm xi żvilupp fuq il-

monument ta’ merħba fix-Xagħra. Is-Sindku Joe Cordina wieġeb li bħalissa dan il-

proġett qiegħed on hold minħabba l-fondi limitati li għandu l-Kunsill Lokali għad-

dispożizzjoni tiegħu. Madankollu, is-Sindku propona u l-Kunsill qabel li għandna 

nkomplu nistinkaw mad-Dipartiment tal-Gvern Lokali għad-devoluzzjoni tal-għalqa li 

fiha hemm il-ħsieb li jsir dan il-monument ġaladarba l-Kunsill jakkwista xi fondi gal 

dan il-proġett.  

 

Approvazzjoni tal-Quarterly Financial Report għall-perijodu bejn 
Lulju u Settembru 2014 
 

Is-Segretarju Eżekuttiv Ivan Attard ippreżenta lill-Kunsill il-quarterly financial report 

għall-perijodu bejn l-1 ta’ Lulju u t-30 ta’ Settembru 2014. F’dan il-perijodu, il-

Kunsill Lokali tax-Xagħra kellu dħul finanzjarju ta’ € 131,521.93c u ħruġ finanzjarju 

ta’ € 93,308.69c. Għaldaqstant, f’dan il-perijodu, il-Kunsill kellu bilanċ finanzjarju ta’ 

€ 38,213.24c. Bejn l-1 ta’ Jannar u t-30 ta’ Settembru 2014, il-Kunsill kellu bilanċ 

finanzjarju ta’ € 83,917.36c. Dan ir-rapport ma jinkludix l-commitments li għandu l-

Kunsill fil-preżent, ewlieni fosthom il-proġett tal-asfaltar tal-ewwel parti ta’ Triq 

Marsalforn.  

 

Il-Kunsilliera eletti f’isem il-Partit Nazzjonalista qalu li huma kienu ser japprovaw 

dan ir-rapport finanzjarju fuq il-premessa li dan qed jagħti stampa vera u reali tal-

qagħda finanzjarja tal-Kunsil u wara li ngħatat assikurazzjoni li xħin jiġu settled il-

claims li qed nagħmlu għall-fondi li għandna nirċievu mill-Programm Leader tal-

Unjoni Ewropea, il-Kunsill mhux ser jispiċċa f’sitwazzjoni ta’ defiċit finanzjarju.  

 

Ir-rapport ġie approvat unanimament mill-Kunsill.  

 

F’dan il-mument, il-laqgħa ġiet sospiża fis-6pm biex il-Kunsill seta’ jitkellem mas-Sur 

Joseph Bajada u mas-Sinjura Lina Bajada li ġew jiddiskutu xi punti mal-Kunsill.  

 

Il-laqgħa tkompliet fis-6.30pm. Wara li l-laqgħa tkompliet, il-Kunsill qabel li għandna 

niktbu formalment lis-Supretindent tal-Pulizija sabiex il-Pulizija tagħmel ronda b’mod 

kontinwu fi Vjal it-Tmienja ta’ Settembru, l-aktar biex issir sorveljanza ta’ parkeġġ 

irregolari f’din it-triq. Din it-talba qed issir peress li dan il-parkeġġ irregolari qed 

joħloq inkonvenjent kbir għar-residenti ta’ din it-triq.  

Komunikazzjonijiet tas-Sindku fosthom il-proġett Network of Leisure 

Parks in Xagħra, evalwazzjoni tal-festival ta’ ikel tradizzjonali 
Għawdxi, ix-xogħol ta’ asfaltar ta’ Pjazza l-Vitorja u Vjal it-Tmienja 
ta’ Settembru, ix-xogħol ta’ pavimentar ġdid fi Pjazza l-Vitorja u 
kostruzzjoni ta’ storm water culvert, ix-xogħol ta’ asfaltar ta’ Triq 
Marsalforn, l-organizazzjoni tal-Kunċert annwali ta’ Żmien il-Milied, 
aġġudikazzjoni tal-kwotazzjoni għat-tiżjin ta’ Vjal it-Tmienja ta’ 
Settembru u Pjazza l-Vitorja għal Żmien il-Milied, aġġudikazzjoni tal-
kwotazzjoni għas-servizz ta’ bobcat, aġġudikazzjoni tal-kwotazzjoni 
għat-tneħħija ta’ ġebla perikoluża fi Triq il-Knisja, ħruġ ta’ tenders 
relatati max-xogħlijiet li ser isiru taħt Miżura 413 tal-programm 
Leader (it-tieni sejħa), proġetti iffinanzjati mill-programm Leader tal-
Unjoni Ewropea u materji oħra 
 

1. Is-Sindku Joe Cordina ta aġġornament lill-Kunsill dwar ix-xogħlijiet li qed isiru taħt 

il-proġett ‘Network of Leisure Parks in Xagħra’ b’finanzjament mill-Programm 

Leader tal-Unjoni Ewropa. Is-Sindku informa lill-Kunsill li nhar it-Tlieta 28 ta’ 

Ottubru ser isir progress meeting dwar dawn ix-xogħlijiet fis-2.30pm fl-uffiċċju 

amministrattiv u li għalih ser jattendu l-project manager, il-konsulent tekniku flimkien 

mal-kuntratturi nvoluti f’dan il-proġett. Is-Sindku ta’ aġġornament lill-Kunsill dwar 

ix-xogħol li qed isir f’kull sit. Huwa qal li x-xogħol fuq il-belvedere ta’ Triq il-Knisja 

fuq ir-riħ taċ-ċimiterju parrokkjali jinsab fl-aħħar fażi tiegħu. Jonqos biss li jsir ix-

xogħol tat-trenching, liema xogħol ser isir wara li nkunu ġibna l-permessi meħtieġa. 

Ix-xogħol fuq il-playing field u l-ġnien ta’ quddiem il-Mitħna Ta’ Kola jinsab ukoll fl-

aħħar fażijiet. Jonqos biss il-finishing. Għadu kif inbeda x-xogħol fuq il-belvedere li 

ser isir fi Triq Marsalforn. Ix-xogħol fuq il-belvedere ż-żgħir ta’ Triq Gajdoru huwa 

konkluż. Is-Sindku Joe Cordina qal li l-akbar problema hija dik tal-livelli tal-MEPA 

fil-belvedere l-kbir ta’ Triq Gajdoru. Din il-problema qed tiġi diskussa mill-konsulent 

tekniku tal-proġett, il-Perit Edward Scerri, flimkien mal-Periti tal-MEPA bit-tama li 

tiġi indirizzata u riżolta fil-jiem li ġejjin. Il-Viċi Sindku Aaron Agius ġibed l-

attenzjoni tal-Kunsill dwar qiegħa li hemm fl-area ta’ wara l-belvedere l-kbir ta’ Triq 

Gajdoru. Huwa propona u l-Kunsill qabel li għandna niktbu lil Heritage Malta sabiex 

tagħmel spezzjoni ta’ din il-qiegħa u tidentifika x’miżuri jistgħu jittieħdu biex din il-

qiegħa tiġi salvata.  

 

2. Is-Sindku Joe Cordina qal li issa li l-festival tal-ikel tradizzjonali Għawdxi għadda, 

jixraq li ssir evalwazzjoni bis-serjeta’ tal-andament ta’ din l-attivita’. Huwa qal li fl-

opinjoni tiegħu, dan il-festival kien suċċess pero’ stajna għamilna aktar enfasi fuq il-

pubbliċita’ tal-attivita’ peress li kien hawn ħafna nies li ma kinux konxji tal-attivitajiet 

li organizza l-Kunsill bħala parti minn dan il-festival. Il-Kunsillier Dr. Joseph Attard 

qal li seta’ kien hemm ippjanar aħjar taċ-ċerimonja tal-inawgurazzjoni tal-belvedere 

ta’ Triq il-Knisja. Is-Sindku Joe Cordina qal li wasal iż-żmien li naraw jekk dan il-

festival jistax jibda jiġi organizzat aktar kmieni matul is-sena peress li l-aħħar ġimgħa 

ta’ Settembru m’għadhiex ideali għall-organizazzjoni ta’ dan il-festival minħabba li l-

festa ta’ Ġesu’ Nazzarenu bdiet tiġi organizzata f’dan il-weekend. Huwa propona u l-

Kunsill qabel li dan il-festival għandu jibda jsir fit-tieni weekend ta’ Ġunju. 

Għaldaqstant, il-Kunsill iddeċieda li l-edizzjoni li jmiss ta’ dan il-festival ser tiġi 

organizzata nhar is-Sibt 13 u l-Ħadd 14 ta’ Ġunju 2015. Il-Kunsillier Dr. Kevin 

Cutajar talab kjarifika dwar il-pagament li ser napprovaw aktar tard lill-kumpanija 

Gozo Cottage Products Limited għall-organizazzjoni ta’ dan il-festival. Is-Sindku Joe 

Cordina fisser li l-Kunsill Lokali tax-Xagħra kien kostrett li joħroġ sejħa għall-offerti 

għall-organizazzjoni ta’ din l-attivita’ peress li l-festival tal-ikel tradizzjonali Għawdxi 

kien parzjalment iffinanzjat minn fondi tal-programm Leader tal-Unjoni Ewropea. Il-

Kunsilliera Maria Grima qalet li, fl-opinjoni tagħha, kien ikun aħjar li kieku saret 

attivita’ differenti fi Pjazza l-Vitorja s-Sibt filgħaxija għax b’hekk konna nattiraw 

aktar nies. Is-Sindku Joe Cordina qal li għall-edizzjoni tas-sena li ġejja, irridu nibdew 

naħsbu fi programm minn issa biex din l-attivita’ tkompli tkun suċċess.  

 

3. Is-Sindku Joe Cordina ta aġġornament lill-Kunsill dwar ix-xogħlijiet proposti li jsiru fi 

Pjazza l-Vitorja mill-Kunsill Lokali tax-Xagħra u mill-Ministeru għal Għawdex. 

Huwa informa lill-Kunsill li nhar it-Tlieta 21 ta’ Ottubru saret laqgħa fl-uffiċċju 

amministrattiv tal-Kunsill li għaliha kienu preżenti hu, il-Viċi Sindku Aaron Agius, is-

Segretarju Eżekuttiv Ivan Attard, l-Inġinier John Mizzi u l-foreman Carmelo Axiaq 

mill-Kumpanija Enemalta, l-Inġinier Joseph Azzopardi għan-nom tal-kumpanija 

‘Galea Curmi Engineering Consultants’, il-Perit Johann Camilleri u s-Sur Victor Hili 

għan-nom tal-kumpanija ‘Road Construction Company Limited’, l-Arċipriet Mons. 

Carmelo Refalo u s-Sur Ġanni Attard għan-nom tal-Parroċċa tax-Xagħra. F’din il-

laqgħa, ġew diskussi diversi punti tekniċi relatati max-xogħol li ser isir. Il-Perit 

Edward Scerri propona li jsir level survey ta’ Pjazza l-Vitorja minħabba li hemm 

diversi problemi relatati ma’ dawl, livell tal-bankini, minn fejn se jibda u se jispiċċa l-

culvert tal-ilma eċċ. Huwa propona li dan il-level survey isir min-naħa tal-Ministeru 

għal Għawdex. Fid-dawl ta’ dan, ġie ikkuntattjat il-Perit Angelo Portelli u ser issir 

laqgħa miegħu dwar dan is-suġġett nhar l-Erbgħa 29 ta’ Ottubru 2014 fid-9am fl-

uffiċċju amministrattiv. Għal din il-laqgħa qed jiġu mistiedna l-Kunsilliera kollha.  Is-

Sindku Joe Cordina qal li għandna nlestu dan ix-xogħol fl-iqsar żmien possibbli. Il-

Viċi Sindku Aaron Agius propona li għandu jsir culvert li minnu jgħaddu l-wires li 

hemm imwaħħlin preżentament mar-residenzi tal-pjazza. Filwaqt li esprima ruħu 

favur din l-idea, il-Kunsill qabel li għandna l-ewwelnett inġibu stima ta’ dan ix-xogħol 

biex naraw jekk il-Kunsill għandux fondi biex iwettaq dan il-proġett.  

 

F’dan il-mument, il-laqgħa ġiet sospiża sabiex il-Kunsill seta’ jitkellem mas-Sinjura 

Grace Vella, Direttriċi tal-Kor ‘Voci Angeliche’, is-Sinjura Marion Portelli, Segretarja 

tal-Kor ‘Voci Angelice’ u s-Sur Carmelino Refalo li ġew jiddiskutu l-organizazzjoni 

tal-Kunċert tal-Milied.  

 

Il-laqgħa tkompliet fis-7.15pm. Wara li l-laqgħa tkompliet, is-Sindku propona u l-

Kunsill qabel li għandna nitolbu lil Grace Vella sabiex tibgħat breakdown tal-ispejjeż 

li ser isiru b’rabta mal-organizazzjoni ta’ dan il-Kunċert. Is-Sindku propona wkoll u l-

Kunsill qabel li għandna nibdew infittxu numru ta’ sponsors li jistgħu jgħinuna 

finanzjarjament fl-organizazzjoni ta’ dan il-Kunċert. Ser nistiednu wkoll lill-E.T. 

Marie Louise Coleiro Preca, President ta’ Malta, sabiex tattendi għal dan il-Kunċert li 

matulu ssir il-ġabra b’riżq il-Malta Community Chest Fund.  

 

4. Is-Sindku Joe Cordina ta aġġornament lill-Kunsill dwar il-progress tax-xogħol ta’ 

asfaltar fi Triq Marsalforn, liema xogħol qed isir b’finanzjament mill-Iskema tal-

Public-Private Partnership (PPP). Is-Sindku informa lill-Kunsill li qed nistennew il-

kont finali tax-xogħol li sar biex jiġi ippreżentat lid-Dipartiment għall-Gvern Lokali u 

biex naraw jekk nistgħux nasfaltaw parti oħra minn din it-triq. Is-Sindku Joe Cordina 

informa lill-Kunsilliera li x-xogħol tat-tindif tax-xelter fi Triq Marsalforn ġie konkluż 

ukoll. Huwa propona u l-Kunsill qabel li għandna noħorġu sejħa għall-kwotazzjonijiet 

biex isiru żewġ gandotti żgħar, wieħed li jibda minn Triq Ġnien Xibla u jasal sa Triq 

it-Tiġrija u ieħor fi Triq it-Tiġrija, fejn hemm iż-żewġ entraturi tax-xelter. Dan bil-

għan li l-ilma tax-xita jiġi iddevjat għal ġo dan ix-xelter u hekk tittaffa’ l-problema tal-

għargħar f’din il-parti tat-triq.   

 

5. Is-Sindku Joe Cordina informa lill-Kunsill li, skont kif kien deċiż fl-aħħar laqgħa tal-

Kunsill, ħriġna sejħa għall-kwotazzjonijiet għat-tiżjin ta’ Vjal it-Tmienja ta’ 

Settembru u Pjazza l-Vitorja għal żmien il-Milied. Sad-data tal-għeluq tas-

sottomissjoni ta’ dawn il-kwotazzjonijiet (il-Ġimgħa 24 ta’ Ottubru 2014 fil-11am), 

intefgħet offerta waħda; dik tas-Sur Chris Gauci b’total ta’ € 2,990.00c (VAT 

inkluża). Il-Kunsill qabel li għandna nagħtu din il-kwotazzjoni lis-Sur Gauci. Ġie 

deċiż li għandha ssir laqgħa mas-Sur Gauci biex nitkellmu miegħu dwar id-disinni li 

qed jipproponi għat-tiżjin ta’ dawn it-toroq.  

6. Is-Sindku Joe Cordina informa lill-Kunsill li, skont kif kien deċiż fl-aħħar laqgħa tal-

Kunsill, ħriġna sejħa għall-kwotazzjonijiet għas-servizz ta’ bobcat. Sad-data tal-

għeluq tas-sottomissjoni ta’ dawn il-kwotazzjonijiet (il-Ġimgħa 10 ta’ Ottubru 2014 

fil-11am), intefgħu ħames offerti li kienu kif ġej: 

 

Kuntrattur Rata fis-siegħa (€)  

(VAT inkluża) 

Lawrence Attard € 18.00 

Pinu Attard € 18.11 

Silvio Buhagiar € 13.55 

Carmel Mifsud € 19.00 

Peter Paul Said € 14.75 

 

Il-Kunsill qabel li għandna nagħtu din il-kwotazzjoni lis-Sur Silvio Buhagiar li kellu l-

irħas offerta kwotata.  

 

7. Is-Sindku Joe Cordina informa lill-Kunsill li, skont kif kien deċiż fl-aħħar laqgħa tal-

Kunsill, ħriġna sejħa għall-kwotazzjonijiet għat-tneħħija ta’ ġebla perikoluża ma’ sies 

fi Triq il-Knisja fuq ir-riħ taċ-ċimiterju parrokkjali tax-Xagħra. Sad-data tal-għeluq 

tas-sottomissjoni ta’ dawn il-kwotazzjonijiet (it-Tnejn 27 ta’ Ottubru 2014 fil-11am), 

intefgħu erba’ offerti li kienu kif ġej: 

 

Kuntrattur Ammont totali (€) 

(VAT inkluża) 

Road Construction Company Limited € 4690.52 

Lawrence Attard € 4602.80 

Peter Paul Said € 3846.80 

Silvio Buhagiar € 6103.30 

Il-Kunsill qabel li għandna nagħtu din il-kwotazzjoni lis-Sur Peter Paul Said li kellu l-

irħas offerta kwotata.  

 

8. Is-Sindku Joe Cordina informa lill-Kunsill li f’Ġunju li għadda issottomettejna 

applikazzjoni taħt Miżura 413.6 (it-tieni sejħa) tal-programm Leader tal-Unjoni 

Ewropea sabiex nirranġaw il-ġnien pubbliku li hemm fi Triq John Otto Bayer, issir il-

manutenzjoni tar-roundabout li hemm fi Triq Marsalforn u jsir paving bil-blocks tal-

isqaq li hemm maġenb il-belvedere l-kbir ta’ Triq Gajdoru. Is-somma li applikajna 

għaliha hija ta’ € 123,640.11c. Is-Sindku Joe Cordina qal li minn informazzjoni li 

għandu, jidher li hemm ċans tajjeb ħafna li din l-applikazzjoni tiġi aċċettata. Fid-dawl 

ta’ dan, is-Sindku propona u l-Kunsill qabel li għandna noħorġu offerta pubblika għal 

servizz ta’ ‘technical expert’ li jkun responsabbli minn dan il-proġett. 

 

9. Is-Sindku Joe Cordina informa lill-Kunsill li fis-16 ta’ Ottubru 2014, il-Gozo Action 

Group ħareġ sejħa għall-fondi intitolata ‘Improving Signposting for Places of 

Interest’. Minn din is-sejħa jistgħu jiġu iffinazjati proġetti li jtejbu s-sinjali li juru d-

direzzjoni lejn il-postijiet ta’ interess storiku fil-lokalitajiet. Is-Sindku propona u l-

Kunsill qabel li għandna nidħlu partners mar-Reġjun Għawdex u ma’ numru ta’ 

Kunsilli Lokali oħrajn biex niffinanzjaw large locality map fid-daħla ta’ Vjal it-

Tmienja ta’ Settembru u tliet small locality maps fi Pjazza l-Vitorja, Triq Marsalforn u 

fil-Pjazza tan-Nazzarenu.  

 

Materji oħra:  

 

Is-Sindku Joe Cordina informa lill-Kunsill li preżentament għandna problema kbira 

bil-kuntrattur Simon Sultana li huwa responsabbli għall-bexx tas-siġar tal-palm fil-

lokalita’ tagħna. Dan peress li matul din is-sena, dan il-kuntrattur għadu ma għamilx 

trattament wieħed meta suppost diġa’ saru żewġ trattamenti. Is-Sindku propona u l-

Kunsill qabel li għandna niktbu formalment lis-Sur Sultana u nagħtuh ħmistax-il 

ġurnata żmien biex jirregolarizza ruħu mat-termini u l-kundizzjonijiet ta’ din il-

kwotazzjoni. F’każ li dan ma jsirx, il-Kunsill qabel li għandna nitterminaw il-

kwotazzjoni eżistenti u noħorġu sejħa ġdida għall-kwotazzjonijiet għall-bexx tas-siġar 

tal-palm fil-lokalita’ tagħna.  

 

Is-Sindku Joe Cordina propona u l-Kunsill qabel li għandna nikkollaboraw mal-

Ministeru għal Għawdex fix-xogħol ta’ kostruzzjoni ta’ bankina ġdida fi Triq l-

Imqades. Il-Kunsill qabel li aħna għandna nipprovdu l-materjal neċessarju filwaqt li l-

Ministeru għal Għawdex jipprovdi l-ħaddiema tiegħu biex jagħmlu dan ix-xogħol.  

Is-Sindku Joe Cordina informa lill-Kunsill li wasal iż-żmien li nibdew naħsbu bis-

serjeta’ f’sistema li tiggarantixxi li jkun hemm upkeep kontinwu tal-ġonna pubbliċi li 

għandna fil-lokalita’ tagħna, b’mod partikolari l-belvederes li qed nirranġaw. Huwa 

propona u l-Kunsill qabel li għandna ninkarigaw lil Thomas Xerri biex jippreparalna 

stima għal xogħol ta’ landscaping f’dawn il-ġonna.  

 

Is-Sindku Joe Cordina informa lill-Kunsill li qed tinħass il-ħtieġa li jkun hemm 

għamara ġdida u manutenzjoni ta’ għamara eżistenti fil-librerija pubblika ‘Patri Ġiġi 

Camilleri’. Dan bil-għan li l-librerija tkun attrezzata aħjar għall-pubbliku li jagħmel 

użu mis-servizzi tagħha. Is-Segretarju Eżekuttiv Ivan Attard ippreżenta lill-Kunsill l-

istima li ġab mingħand is-Sur Anthony Formosa għal dawn ix-xogħlijiet, liema stima 

tammonta għas-somma ta’ € 780 inkluż il-VAT. Il-Kunsill qabel li għandna 

nipproċedu bix-xogħlijiet kif elenkati f’din l-istima. 

 

Is-Sindku Joe Cordina propona u l-Kunsill qabel li għandna nibdew nippreparaw minn 

issa għall-fiera li ser tiġi organizzata f’Chevaigne fit-12 u t-13 ta’ Settembru 2015. 

Dan peress li, skont kif ġie deċiż fil-laqgħa li l-Kunsill kellu mad-delegazzjoni ta’ 

Chevaigne, hemm il-ħsieb li ntellgħu grupp ta’ nies mix-Xagħra għal din l-attivita’. Il-

Kunsill qabel li għandna nibdew nidentifikaw xi individwi involuti fis-settur agro-

turistiku fix-Xagħra li jistgħu jipparteċipaw f’din il-fiera agrikola.  

 

Il-Kunsilliera Maria Grima rtirat mil-laqgħa fit-7.45pm.  

 

Qari tal-Korrispondenza: 
 

1. Ċirkulari mill-Assoċjazzjoni tal-Kunsilli Lokali dwar iż-żjara f’Malta ta’ Mr. 

Christopher Curtis, espert Amerikan fil-prevenzjoni tal-kriminalita’, nhar l-Erbgħa 1 

ta’ Ottubru 2014. Il-Kunsill innota l-kontenut.  

 

2. E-mail mill-Assoċjazzjoni tal-Kunsilli Lokali li fiha qed jistiednu lis-Sindku u/jew ir-

rappreżentant tiegħu sabiex jattendi għall-Malta 5D show li saret nhar il-Ħamis 9 ta’ 

Ottubru 2014. Il-Kunsill innota l-kontenut. 

 

3. E-mail mingħand Loraine Borg għan-nom tax-Xagħra Scouts Group li fiha qed titlob 

il-kollaborazzjoni tal-Kunsill fl-organizazzjoni ta’ Christmas Fair li ser issir bejn l-24 

u t-28 ta’ Diċembru 2014. Is-Sindku propona u l-Kunsill qabel li għandna nistiednu 

lix-Xagħra Scouts Group biex jiġu jitkellmu dwar din il-proposta fil-laqgħa li jmiss 

qabel ma tittieħed deċiżjoni finali fuqha.  

4. Ittra mingħand is-Sur Julian Pace Bonello, President tal-Kumitat Olimpiku Malti, li 

fiha qed jinforma lill-Kunsill li għadhom kemm ħarġu n-nomini għall-MOC Sports 

Awards li jingħata lil dak il-Kunsill Lokali li jkun ta l-akbar kontribut lill-isport Malti. 

L-applikazzjonijiet qed jintlaqgħu sa mhux aktar tard minn nhar il-Ġimgħa 31 ta’ 

Ottubru 2014. Il-Kunsill innota l-kontenut. 

 

5. E-mail mingħand is-Sur Carmel Abela, Direttur tal-Kunsilli Lokali, li fiha qed 

jinforma lill-Kunsilli Lokali li l-kuntratt li l-Kunsill Lokali kien iffirma mal-

WasteServ dwar it-tindif tal-bring-in-sites skada fil-31 ta’ Lulju 2014. Mat-tmiem ta’ 

dan il-kuntratt, dawn il-bins saru propjeta’ tal-Kunsilli Lokali li diġa’ għandhom 

ftehim ma’ waħda mill-iskemi sabiex dawn jitbattlu. Il-Kunsill innota l-kontenut. 

 

6. E-mail mill-Ministeru tal-Finanzi li fiha qed jistiednu rappreżentanza mill-Kunsill 

sabiex tattendi għall-aħħar laqgħa ta’ konsultazzjoni qabel il-preżentazzjoni tal-

Budget 2014 li saret fit-30 ta’ Settembru 2014. Il-Kunsill innota l-kontenut. 

 

7. E-mail mingħand Alexander Cutajar mis-Segretarjat Parlamentari għad-Drittijiet ta’ 

Persuni b’Diżabilita’ u Anzjanita’ Attiva li fiha qed jinforma lill-Kunsill dwar numru 

ta’ biljetti b’xejn għall-anzjani biex jattendu għall-Opra li ser issir fit-Teatru Astra u 

fit-Teatru Aurora f’Ottubru 2014. Il-Kunsill innota l-kontenut. 

 

8. E-mail mingħand Josianne Micallef mill-EUPA li fiha qed tinforma lill-Kunsilli bi 

skambju kulturali għaż-żgħażagħ li ser isir f’Ċipru bejn it-30 ta’ Ottubru u s-6 ta’ 

Novembru 2014. Il-Kunsill innota l-kontenut. 

 

9. E-mail mingħand Glen Farrugia mill-Universita’ ta’ Malta li fiha qed jinforma lill-

Kunsilli li ser issir laqgħa ta’ konsultazzjoni dwar l-inizjattiva ‘Valletta 2018’ nhar il-

Ħamis 9 ta’ Ottubru 2014 fil-Banca Giuratale, il-Belt Victoria. Il-Kunsill innota l-

kontenut. 

 

10. E-mail mingħand Silvio Frendo, Assistent Direttur fid-Dipartiment tal-Gvern Lokali, 

li fiha qed jinforma lill-Kunsill li fil-leġislazzjoni dwar Kunsilli Lokali, ma jidher li 

hemm xejn li jistipula illi d-Direttur għall-Gvern Lokali jista’ jew le jagħti 

approvazzjoni biex tiġi mġedda l-kwotazzjoni għat-tindif tax-xelter fi Triq Marsalforn. 

Il-Kunsill innota l-kontenut.  

 

11. E-mail mingħand l-Assoċjazzjoni tal-Kunsilli Lokali dwar id-Diversity Advantage 

Challenge li hija inizjattiva meħuda mill-Kunsill tal-Ewropa intiża sabiex 

tippromwovi approach ġdida għal soċjetajiet li qed ikunu dejjem aktar differenti minn 

kif kienu snin ilu. Il-Kunsill innota l-kontenut. 

 

12. E-mail mingħand Janette Scicluna mill-Fondazzjoni għas-Servizzi ta’ Social Welfare 

b’informazzjoni dwar sessjonijiet li jittrattaw il-modern parenting li ser isiru fix-xhur 

li ġejjin. Il-Kunsill innota l-kontenut. 

 

13. E-mail mingħand Loraine Zarb, preżentatriċi fuq F Living Channel, li fiha qed 

tistieden lis-Sindku sabiex jattendi għal intervista fuq programm li qed jiġi ippreżentat 

minn Karl Bonaci fuq dan l-istazzjon tat-televiżjoni. Is-Sindku informa lill-Kunsill li 

ser jattendi għal dan il-programm.  

 

14. Ċirkulari mill-Assoċjazzjoni tal-Kunsilli Lokali li fiha l-Kunsilli qed jiġu infurmati li 

l-istess Assoċjazzjoni ser toħroġ ir-raba’ suppliment li jippromwovi l-attivitajiet 

kulturali organizzati mill-Kunsill fil-ġimgħat / xhur li ġejjin. Il-Kunsill innota l-

kontenut. 

 

15. E-mail mingħand Marie-France Mailhos li fiha qed tirringrazzja lill-Kunsill għall-

ospitalita’ li wera magħha u mad-delegazzjoni ta’ Chevaigne waqt iż-żjara tagħhom 

fix-Xagħra għall-festival tal-ikel tradizzjonali Għawdxi. Il-Kunsill innota l-kontenut. 

 

16. E-mail mingħand Cora Vella Laurenti mill-Ministeru tat-Turiżmu li fiha qed tinforma 

lill-Kunsill li d-disa’ edizzjoni tal-EDEN Network meeting ser isir fi Brussell nhar it-

Tlieta 21 ta’ Ottubru 2014. Il-Kunsill innota l-kontenut. 

 

17. E-mail mingħand Michael Gatt, manager tal-Gozo Action Group, li fiha qed jinforma 

lill-Kunsilli Lokali li għadha kemm ħarġet sejħa ġdida għall-fondi taħt Miżura 413.5 

tal-Programm Leader li huwa parzjalment iffinanzjat mill-Unjoni Ewropea. It-tema ta’ 

din is-sejħa hija ‘Improving Signposting for Sites of Interest’. L-applikazzjonijiet 

fetħu nhar il-Ħamis 16 ta’ Ottubru u jagħlqu nhar il-Ħamis 13 ta’ Novembru 2014. 

Din il-materja diġa’ ġiet diskussa aktar kmieni matul din il-laqgħa.  

 

18. E-mail mill-MEUSAC li fiha qed jistiednu rappreżentanza mill-Kunsill sabiex tattendi 

għal sessjoni ta’ konsultazzjoni bit-tema ‘Waste Management’ li saret nhar il-Ħamis 

16 ta’ Ottubru 2014 f’Dar l-Ewropa, il-Belt Valletta. Il-Kunsill innota l-kontenut. 

 

19. E-mail mingħand Dorianne Formosa mill-Malta UNESCO Youth Association li fiha 

qed tinforma lill-Kunsill li l-istess Assoċjazzjoni ser torganizza ‘Culture Fest’ nhar il-

Ħadd 19 ta’ Ottubru 2014 bejn il-11am u l-5pm fil-Qawra. Il-Kunsill innota l-

kontenut. 

 

20. E-mail mill-Assoċjazzjoni tal-Kunsilli Lokali b’informazzjoni dwar il-preżentazzjoni 

‘HSBC Water Programme – Catch the Drop Campaign’ li saret mis-Sur Glenn Bugeja 

waqt il-laqgħa plenarja tal-Kunsilliera nhar is-Sibt 18 ta’ Ottubru 2014. Il-Kunsill 

innota l-kontenut. 

 

21. E-mail mill-Kumitat tal-Kultura fi ħdan il-Ministeru għal Għawdex b’informazzjoni 

dwar numru ta’ attivitajiet li ser isiru biex ifakkru lill-Poeta Nazzjonali Dun Karm 

Psaila. Il-Kunsill innota l-kontenut. 

 

22. E-mail mingħand Vincent Cassar, uffiċjal tal-MCCAA, bir-rapporti li ippreparaw 

dwar is-sitwazzjoni tal-playing field fi Vjal it-Tmienja ta’ Settembru. Dawn ir-rapporti 

jintbagħtu wkoll lid-Dipartiment tal-Gvern Lokali għall-attenzjoni tiegħu.  

 

23. E-mail mingħand Adrian Mifsud mid-Dipartiment tal-Gvern Lokali li fiha qed 

jinforma lill-Kunsilli Lokali li d-Dipartiment ser joffri kors intensiv ta’ taħriġ lis-

Segretarji Eżekuttivi kollha, liema taħriġ ser iwassal biex is-Segretarji jiksbu diploma 

li hija rikonoxxuta fil-fora Ewropej. Dan il-kors obbligatorju, li għalih ser jattendi 

wkoll is-Segretarju Eżekuttiv Ivan Attard, ser jibda f’Ottubru u jibqa’ sejjer sa Mejju 

li ġej.  

 

24. E-mail mingħand Robert Naudi, EU Fund Officer fi ħdan il-Managing Authority tal-

Programm Leader tal-Unjoni Ewropea, li fiha qed jinforma lill-Kunsill li ser isir bi-

lateral progress meeting dwar il-proġett ‘Network of Leisure Parks in Xagħra’ nhar il-

Ġimgħa 7 ta’ Novembru 2014 fis-2pm fl-uffiċċju tal-PPCD f’Santa Venera. Għal dan 

il-meeting ser jattendu l-Perit Edward Scerri u s-Segretarju Eżekuttiv Ivan Attard.  

 

25. E-mail mid-Dipartiment tal-Gvern Lokali li fiha qed jinfurmaw lill-Kunsilli Lokali 

bil-possibilita’ li japplikaw għall-finanzjament taħt il-programm/skema ‘Europe for 

Festivals, Festivals for Europe’ (EFFE) biex jorganizzaw festivals lokali fil-lokalitajiet 

tagħhom. Il-Kunsill innota l-kontenut. Is-Segretarju Eżekuttiv Ivan Attard ser 

jiċċekkja jekk nistgħux napplikaw taħt dan il-programm biex norganizzaw il-festival 

tat-tin f’Ġunju li ġej.  

 

26. E-mail mill-Fondazzjoni Temi Zammit li fiha qed jistiednu rappreżentanza mill-

Kunsill sabiex tattendi għal seminar bit-tema ‘Reviving our Historic Centres through 

Tourism’, liema seminar sar f’Dar l-Ewropa, il-Belt Valletta, nhar il-Ġimgħa 17 ta’ 

Ottubru 2014. Il-Kunsill innota l-kontenut. 

 

27. E-mail mingħand Eileen Vella, senior pharmacist and nutritionist, li fiha qed tinforma 

lill-Kunsill li l-workshops dwar is-saħħa għar-residenti Xagħrin ser jibdew isiru fl-

uffiċċju amministrattiv kull nhar ta’ Tnejn filgħodu mit-Tnejn 24 ta’ Novembru 2014. 

Ser nieħdu ħsieb navżaw lir-residenti b’dan.  

 

28. E-mail mingħand Ian Paul Bajada, Segretarju Eżekuttiv tar-Reġjun Għawdex, li fiha 

qed jistieden lis-Segretarju Eżekuttiv jew lis-Sindku sabiex jattendu għal laqgħa ma’ 

uffiċjali mill-MEUSAC dwar is-signposting call li għadha kemm ħarġet mill-Gozo 

Action Group. Din il-laqgħa saret nhar it-Tlieta 21 ta’ Ottubru fit-3pm u għaliha 

attenda s-Segretarju Eżekuttiv Ivan Attard.  

 

29. E-mail mingħand Dr. Lisa Marie Brooke, uffiċjal fl-Uffiċċju tal-President, li fiha qed 

tistieden lis-Sindku u/jew rappreżentant tiegħu sabiex jattendi għal laqgħa mal-E.T. il-

President ta’ Malta, Marie-Louise Coleiro Preca, dwar l-Istrina 2014 li ser tiġi mnedija 

għall-ewwel darba f’Għawdex f’Jum il-Milied. Din il-laqgħa saret nhar it-Tlieta 21 ta’ 

Ottubru 2014 fis-1.45pm u għaliha attenda s-Segretarju Eżekuttiv Ivan Attard. L-

Uffiċċju tal-President għandu jinforma lill-Kunsill bl-arranġamenti kollha li ser isiru 

għal din l-attivita’, skedata li ssir nhar il-Ħadd 21 ta’ Diċembru.  

 

30. E-mail mingħand Lino Vassallo mill-Ministeru għall-Edukazzjoni u l-Impjegi li fiha 

qed jitlob lill-Kunsill jipprovdi informazzjoni dwar jekk teżistix il-faċilita’ ta’ 

computers fl-uffiċċju amministrattiv tal-Kunsill li jistgħu faċilment jintużaw mill-

pubbliku. Dan qiegħed jintalab fl-isfond ta’ xogħol li l-Ministeru jista’ jkollu bżonn 

jagħmel fil-futur qarib. Din l-informazzjoni diġa’ ngħatat mis-Segretarju Eżekuttiv.  

 

31. E-mail mill-MUESAC li fiha qed jistiednu rappreżentanza mill-Kunsill sabiex tattendi 

għal seminar intitolat ‘It-Tkabbir Sostenibbli: Lejn Ekonomija Effiċjenti fl-Użu tar-

Riżorsi u Favur l-Ambjent’. Din il-laqgħa li fiha ipparteċipa l-Ministru Dr. Leo 

Brincat saret nhar il-Ġimgħa 24 ta’ Ottubru 2014 f’Malta. Il-Kunsill innota l-kontenut. 

 

32. E-mail mingħand Marlene Muscat, manager tal-Europe Direct Information Centre, li 

fiha qed tistieden rappreżentanza mill-Kunsill sabiex tattendi għal attivita’ li ser issir 

fil-Banca Giuratale, il-Belt Victoria, nhar il-Ħamis 13 ta’ Novembru 2014 mis-6.30pm 

‘il quddiem li fiha l-pubbliku ser jingħata tagħrif dwar il-ħidma tal-Unjoni Ewropea. 

Il-Kunsill innota l-kontenut. 

33. E-mail mingħand Denise Brincat, senior manager tal-kumpanija Greenpak, li fiha qed 

tinforma lill-Kunsill bit-tnedija tal-kampanja ‘Irriċikla u Irbaħ ma’ Greenpak!’. L-

iskop ta’ din il-kampanja huwa li l-pubbliku jiġi mħeġġeġ aktar sabiex ikompli jew 

jibda jirriċikla l-iskart għall-ġid tal-ambjent. Il-Kunsill innota l-kontenut. 

 

34. E-mail mingħand Mark Anthony Sammut mis-Superintendenza tal-Patrimonju 

Kulturali li fiha qed jitlob informazzjoni dwar il-proġett propost għal Pjazza l-Vitorja. 

Is-Segretarju Eżekuttiv Ivan Attard qal li għadda din l-email lill-Perit Edward Scerri 

biex jibgħat l-informazzjoni mitluba.  

 

35. Ċirkulari mill-Assoċjazzjoni tal-Kunsilli Lokali li fiha qed tistieden rappreżentanza 

mill-Kunsill sabiex tattendi għal seminar dwar il-mobilita’ sostenibbli u t-turiżmu li 

ser isir nhar it-Tlieta 11 ta’ Novembru 2014 f’lukanda ewlenija f’Malta. Il-Kunsill 

innota l-kontenut. 

 

36. E-mail mingħand Lorna Vella, Segretarja tal-Kumitat tal-Urban Improvement Fund 

(UIF), li fiha qed tinforma lill-Kunsill li l-applikazzjoni tagħna għall-finanzjament 

tad-dwal f’numru ta’ belvederes fix-Xagħra ġiet approvata. Il-Kunsill innota l-

kontenut. 

 

37. E-mail mingħand Emmanuel Bonnici għan-nom tal-kumpanija ‘Emotion Events’ li 

fiha qed jitlob l-awtorizazzjoni tal-Kunsill sabiex jorganizzaw BBQ Lunch għal grupp 

ta’ tletin top managers minn Franza. L-attivita’ hija pjanata li ssir il-Ġimgħa 22 jew il-

Ġimgħa 29 ta’ Mejju 2015. Peress li ma kienx hemm qbil fuq din il-materja, ittieħed 

vot. B’erba’ voti favur (Sindku Joe Cordina, Viċi Sindku Aaron Agius, Kunsillier Dr. 

Christian Zammit u Kunsillier Victor Zammit) u żewġ voti kontra (Kunsillier Dr. 

Joseph Attard u Dr. Kevin Cutajar), il-Kunsill iddeċieda li għandna nagħtu n-no 

objection tagħna biex issir din l-attivita’ bil-kundizzjoni li jsir tindif adekwat tal-bajja 

tar-Ramla u ma jintużax żejt fil-preparazzjoni tal-ikel. Il-Kunsilliera Dr. Joseph Attard 

u Dr. Kevin Cutajar spjegaw li huma ivvutaw kontra minħabba li mhix il-prassi li 

jingħataw permessi simili mill-Kunsill liċ-ċittadini tal-lokalita’.  

 

38. E-mail mingħand Alexander Cutajar mis-Segretarjat Parlamentari għad-Drittijiet ta’ 

Persuni b’Diżabilita’ u Anzjanita’ Attiva li fiha qed jitlob proposti mill-Kunsill Lokali 

dwar modi kif jistgħu jissaħħu s-servizzi għall-persuni anzjani fil-komunitajiet 

permezz ta’ public-private partnerships. Il-proposti għandhom jaslu għall-attenzjoni 

tal-Inġinier Johnny Zerafa sa mhux aktar tard mill-20 ta’ Novembru 2014. Il-Kunsill 

innota l-kontenut. 

39.  E-mail mingħand Charlene Mercieca Magro, Waste Recycling Officer tal-Kumpanija 

Greenpak Company Limited, li fiha qed tinforma lill-Kunsill li l-kumpanija għamlet l-

arranġamenti kollha meħtieġa sabiex issir ġabra oħra ta’ ħwejjeġ użati nhar is-Sibt 15 

ta’ Novembru 2014 mit-8.00am sal-11am. Il-Kunsill qabel li nikkollaboraw ma’ din 

il-kumpanija fl-organizazzjoni ta’ din is-sessjoni.  

 

40. Ċirkulari mill-Assoċjazzjoni tal-Kunsilli Lokali li fiha qed tinforma lill-Kunsilli li l-

laqgħa annwali għas-Sindki u l-Viċi Sindki ser issir nhar il-Ġimgħa 7 u s-Sibt 8 ta’ 

Novembru 2014 fil-Lukanda Calypso f’Marsalforn. Għal din il-laqgħa ser jattendu s-

Sindku Joe Cordina u l-Viċi Sindku Aaron Agius.  

 

41. E-mail mid-Dipartiment tal-Gvern Lokali li fiha qed tinforma lill-Kunsill li l-ammont 

li ser jiġi iffinanzjat mill-Iskema għal Attivitajiet Sportivi għas-sena 2015 lill-Kunsill 

Lokali tax-Xagħra mill-istess Dipartiment u mill-Kunsill Malti għall-Isport huwa ta’ € 

1,750. 

 

42. E-mail mingħand Miriam Schembri, Koordinatriċi tal-programm ‘Aqra Miegħi / Read 

with Me’ li ser jitmexxa mill-Ministeru tal-Edukazzjoni u ċ-Ċentru tal-Litteriżmu tal-

Universita’ ta’ Malta. Dan il-programm ta’ qari ta’ stejjer u kant ta’ taqbiliet huwa 

mmirat għat-trabi u tfal sa tlett snin u huwa bla ħlas. Is-Sinjura Schembri qed titlob il-

koperazzjoni tal-Kunsill sabiex dawn is-sessjonijiet interattivi jsiru fil-librerija 

pubblika tagħna kull nhar ta’ Erbgħa bejn id-9.30am u l-10.30am, bl-ewwel sessjoni 

ssir nhar l-Erbgħa 5 ta’ Novembru. Il-Kunsill qabel li nikkollaboraw mal-Ministeru 

tal-Edukazzjoni f’din l-inizjattiva.  

 

43. Ċirkulari mill-Assoċjazzjoni tal-Kunsilli Lokali li fiha qed tintalab informazzjoni 

dwar x’qed jagħmlu l-Kunsilli Lokali biex jippromwovu s-solidarjeta’, l-ugwaljanza, 

l-inklużjoni u l-koperazzjoni f’Malta u fid-dinja. Il-Kunsill innota l-kontenut. 

 

44. E-mail mingħand Allison Zammit Said u Mary Rose Bartolo, rappreżentanti tal-

Fondazzjoni għal Servizzi Psikoloġiċi, li fiha qed jitolbu l-kollaborazzjoni tal-Kunsilli 

Lokali fil-provvediment ta’ sala li fiha jkunu jistgħu jsiru talks qosra bit-tema 

‘Anxiety in Children’ matul ix-xhur ta’ Novembru, Diċembru u Jannar li ġej. Il-

Kunsill qabel li norganizzaw dawn is-sessjonijiet. 

 

45. E-mail mill-MEUSAC li fiha qed jistiednu rappreżentanza mill-Kunsill sabiex tattendi 

għal sessjoni ta’ konsultazzjoni bit-tema ‘Organic Production and Labelling’ li ser 

issir nhar l-Erbgħa 5 ta’ Novembru 2014 fit-3pm fl-uffiċċju amministrattiv tal-Kunsill 

Lokali tan-Naxxar. Il-Kunsill innota l-kontenut. 

46. E-mail mingħand Diane Cassar, rappreżentanta tal-Malta Intelligent Energy 

Management Agency (MIEMA), li fiha qed tistieden rappreżentanza mill-Kunsill 

sabiex tattendi għal laqgħa dwar il-proġett ‘Crim-Safri’ li huwa iffinanzjat mill-

Programm ‘Italia-Malta’ tal-Unjoni Ewropea. Din il-laqgħa ser issir nhar il-Ħamis 30 

ta’ Ottubru 2014. Il-Kunsill innota l-kontenut. 

 

47. E-mail mingħand Duncan Xuereb, Uffiċjal Agrikolu fid-Direttorat għas-Saħħa tal-

Pjanti, li fiha qed jinforma lill-Kunsill li wara spezzjonijiet li saru fuq siġra tal-palm 

fil-ġnien ta’ quddiem il-Mitħna Ta’ Kola, irriżulta li din il-palma ġiet infettata mill-

bumunqar l-aħmar. Għalhekk, id-Direttorat qed jitlob lill-Kunsill sabiex jagħmel l-

arranġamenti meħtieġa biex din is-siġra tinqala’. Is-Segretarju Eżekuttiv Ivan Attard 

informa lill-Kunsill li diġa’ ħa l-passi neċessarji f’dan ir-rigward u s-siġra ser tinqala’ 

fil-jiem li ġejjin mill-kuntrattur imqabbad mid-Direttorat għas-Saħħa tal-Pjanti.  

 

48. E-mail mingħand Ian Paul Bajada, Segretarju Eżekuttiv tar-Reġjun Għawdex, li fiha 

qed jistieden lill-Kunsilliera u lis-Segretarju Eżekuttiv sabiex jattendu għall-attivitajiet 

li ser jorganizza r-Reġjun biex ifakkar Jum Għawdex. L-attivitajiet ser jikkonsistu 

f’Quddiesa Pontifikali fil-Katidral ta’ Għawdex nhar it-Tlieta 28 ta’ Ottubru 2014 fis-

6pm u Kunċert mużikali mill-Banda tal-Pulizija fi Pjazza San Franġisk nhar il-Ħadd 2 

ta’ Novembru 2014 fis-7pm. Il-Kunsill innota l-kontenut. 

 

49. Ittra mingħand Fr. Charles Fenech O.P., Direttur Ġenerali tal-Moviment ‘Kerygma’, li 

fiha qed jinforma lill-Kunsill li dan il-Moviment ser jorganizza l-‘Premju Żagħżugħ 

tas-Sena’ bil-għan li joħroġ fil-beraħ l-impenn taż-żgħażagħ b’mod nisrani fis-soċjeta’ 

Maltija. L-applikazzjonijiet jintlaqgħu sa mhux aktar tard minn nhar il-Ġimgħa 28 ta’ 

Novembru 2014 f’nofsinhar. Il-Kunsill innota l-kontenut. 

 

50. Ittra mingħand Mario Mifsud ta’ 5, Triq San Ġużepp, Xagħra Għawdex, li fiha qed 

iressaq ilment dwar l-imblokk ta’ entratura għar-razzett tiegħu fi Pjazza Sant’Anton. 

Dan l-imblokk seħħ wara l-aħħar żviluppi li seħħew fi Pjazza Sant’Anton. Ir-resident 

qed jgħid li dan qed joħloqlu inkonvenjent kbir. Huwa qed jitlob sabiex il-Kunsill 

ineħħi dan l-inkonvenjent mill-aktar fis possibbli. Il-Kunsill innota l-kontenut. 

 

51. Petizzjoni iffirmata minn numru ta’ residenti li fiha qed jiddeploraw l-isfreġju li sar fi 

Pjazza Sant’Anton Abbati. Huma qegħdin jiddeploraw ukoll il-fatt li qatt ma ġew 

konsultati r-residenti. Dawn ir-residenti qed jitolbu li, mill-aktar fis possibbli, din il-

pjazza terġa’ tiġi ritornata għall-istat oriġinali tagħha. Il-Kunsill innota l-kontenut. 

Ilmenti mir-residenti: 
 

1. Talba mingħand Antoine Meilak ta’ ‘Pearl’, Triq it-28 ta’ April 1688, sabiex jitranġa 
ħajt tas-sejjieħ imwaqqa’ fit-Triq tal-Pergla. Il-Kunsill qabel li dan ix-xogħol għandu 
jsir.  

 

2. Talba mingħand Victoria Attard ta’ ‘Merħba’, Triq il-Mitħna, sabiex isiru sinjali li 
jipprojbixxu l-ipparkjar madwar metru fuq kull naħa tal-garaxx tar-residenza tagħha. 
Il-Kunsill qabel li għandna nibagħtu din it-talba għall-approvazzjoni ta’ Transport 
Malta.   

 

3. Talba mingħand is-Sindku Joe Cordina sabiex jitranġa ħajt tas-sejjieħ imwaqqa’ fil-
parti ta’ isfel ta’ Triq l-Ispiera. Il-Kunsill qabel li dan ix-xogħol għandu jsir.  

 

4. Talba mingħand Nicholas Gauci ta’ ‘Bienvenida’, Triq Qasam ta’ Dun Anton, sabiex 
titranġa rampa bis-siment fil-Wied tal-Għeżien. Il-Kunsill qabel li dan ix-xogħol 
għandu jsir. 

 

5. Talba mingħand Saviour Vella ta’ 12A, Triq l-Għejun, sabiex titranġa tappiera tal-
ilma li hemm viċin ir-residenza tiegħu peress li ġiet mgħottija bil-madum. Il-Kunsill 
qabel li dan ix-xogħol għandu jsir. 

 

6. Talba mingħand Teddy Galea ta’ ‘Golden Plover’, Triq Marsalforn, sabiex jitranġa 
bis-siment passaġġ fl-inħawi tan-Nenus. Il-Kunsill qabel li dan ix-xogħol għandu 
jsir. 

 

7. Talba mingħand Charlie Gatt ta’ 45, Triq Mikiel Farrugia, sabiex jingħata l-materjal 
(kantuni) ħalli jinbena ħajt fi Triq l-Għeżien. Ix-xogħol ser jagħmlu hu. Il-Kunsill 
qabel ma’ dan.  

 

8. Talba mingħand Carmelo Sultana ta’ N.B. Triq Ta’ Bullara sabiex jitranġa bis-
siment passaġġ fi Triq l-Għeżien. Il-Kunsill qabel li dan ix-xogħol għandu jsir. 

 

9. Talba mingħand is-Sindku Joe Cordina sabiex it-triq tal-Wied tal-Għejun titkompla 
bil-konkos biex tingħaqad mal-parti l-oħra bil-konkos li tranġat taħt Miżura 125. Il-
Kunsill qabel ma’ dan.  

 

10. Talba mingħand Rita Galea ta’ 8, Sqaq fi Triq it-28 ta’ April 1688, sabiex tiġi 
installata bozza ġdida ħdejn ir-residenza li għandha fi Triq Franġisk Camilleri. Il-
Kunsill qabel li dan ix-xogħol għandu jsir.  

11. Talba mingħand Andy Refalo ta’ 71, Pjazza l-Vittorja, sabiex issir inspection tal-
ilma quddiem garaxx li għandu fi Triq Ġnien Imrik. Il-Kunsill qabel li dan ix-xogħol 
għandu jsir. Il-Viċi Sindku Aaron Agius ġibed l-attenzjoni tal-Kunsill dwar ammont 
kbir ta’ trab li hemm quddiem din ir-residenza u li ilu hemm għal żmien twil. Ser 
niċċekkjaw x’hemm eżatt.  

 

12. Talba mingħand il-Viċi Sindku Aaron Agius sabiex urġentament jinbidel il-main tal-
ilma li hemm fil-bidu ta’ Triq it-Tiġrija. Il-Kunsill qabel li għandna niktbu lis-Sur 
Kenneth Wait, Chairman tal-Korporazzjoni għas-Servizzi tal-Ilma, biex naraw il-
possibilita’ li dan ix-xogħol isir mill-ħaddiema tal-Korporazzjoni għas-Servizzi tal-
Ilma a spejjeż tal-istess Korporazzjoni.  

 

13. Talba mingħand Mario Agius ta’ ‘Casa Mar Mari’, Triq John Otto Bayer, sabiex 
jingħata l-materjal (siment) biex jittella’ ħajt imwaqqa’ għat-triq fi Triq l-Għeżien. 
Ix-xogħol ser jagħmlu hu. Il-Kunsill qabel ma’ dan.  

 

14. Talba mingħand Victor Bajada ta’ ‘Arcadia’, Triq Marija Bambina, sabiex jitnaddaf 
gandott fi Triq Għajn Xejba. Il-Kunsill qabel li dan ix-xogħol għandu jsir.  

 

15. Talba mingħand David Attard ta’ 84, Pjazza l-Vittorja, sabiex issir tabella tal-klieb 
fl-aħħar parti ta’ Triq Sruġ faċċata ta’ għalqa li għandu fl-inħawi. Il-Kunsill qabel li 
għandna nibagħtu lill-ħaddiema assenjati magħna biex iwaħħlu din it-tabella.   

 

16. Talba mingħand Coronato Sultana ta’ Triq Ġużeppi Bajada sabiex issir mera fl-
ewwel kisra fi Triq is-Sellum. Il-Kunsill qabel ma’ dan.  

 

17. Talba mingħand Tony Grima ta’ ‘Caranthony’, Triq Ta’ Ġorf, biex titranġa r-rampa 
ta’ taħt il-belvedere ż-żgħir fi Triq Gajdoru. Il-Kunsill qabel li dan ix-xogħol għandu 
jsir.  

 

18. Talba mingħand Ersilia Bugeja ta’ 49, Sqaq fi Triq 28 ta’ April 1688, sabiex titranġa 
parti minn dan l-isqaq bis-siment sal-propjeta’ tal-familja Rapa. Il-Kunsill qabel li 
dan ix-xogħol għandu jsir.  

 

19. Talba mingħand il-Viċi Sindku Aaron Agius sabiex issir tabella li tindika l-isem tat-
Triq Ġwann Marija Camilleri. Il-Kunsill qabel ma’ dan.  

 

20. Talba mingħand Joseph Vella ta’ ‘Saint Peter & Saint Paul Court’, Triq Ġużeppi 
Grech, sabiex isir gandott żgħir fi Triq l-Għejun sabiex ikun jista’ jaqa’ l-ilma 
hemmhekk minflok imur għat-triq. Il-Kunsill qabel li dan ix-xogħol għandu jsir.  

21. Talba mingħand Josef Attard ta’ ‘Merħba’, Triq il-Mitħna, sabiex isiru sinjali li 
jipprojbixxu l-ipparkjar madwar metru fuq kull naħa ta’ garaxx li għandu fi Triq 
Franġisk Camilleri. Il-Kunsill qabel li għandna nibagħtu din it-talba għall-
approvazzjoni ta’ Transport Malta.  

 

22. Talba mingħand Fortunato Buhagiar ta’ 51, Triq Parisot, sabiex jingħata xi siment 
biex titranġa parti mit-Triq tar-Rdum. Il-Kunsill qabel ma’ dan.  

 

23. Talba mingħand Paul Hili ta’ ‘La Legion Etrangere’, Triq Ġnien Xibla, sabiex isiru 
sinjali li jipprojbixxu l-ipparkjar man-naħa ta’ ħajt li hemm viċin ir-residenza tas-Sur 
Carmelo Hili fl-istess triq. Ser niċċekkjaw eżatt x’qed jitlob ir-resident.  

 

24. Talba mingħand Nazzareno Theuma ta’ ‘Scorpion’, Triq Ġnien Imrik, sabiex 
jitranġaw il-bankini quddiem ir-residenzi ‘Sunset’ u ‘Sunrise’ fl-istess triq. Il-Kunsill 
qabel li dan ix-xogħol għandu jsir.  

 

25. Talba mingħand Emmanuel Theuma ta’ ‘Alla magħna’, Triq l-Imqades, sabiex 
titranġa l-bankina quddiem ir-residenza tiegħu. Il-Kunsill qabel li dan ix-xogħol 
għandu jsir.  

 

26. Talba mingħand Joseph Refalo ta’ 15, ‘Żernieq’, Triq Ta’ Gajdoru, sabiex jitneħħa t-
terrapien li hemm taħt il-belvedere li qed jiġi rranġat mill-Kunsill fl-istess triq. Il-
Kunsill qabel li dan ix-xogħol għandu jsir.  

 

27. Talba mingħand Joseph Refalo ta’ 15, ‘Żernieq’, Triq Ta’ Gajdoru, sabiex titranġa 
parti mit-Triq Ta’ Għajn Damma ftit ‘il fuq minn Ta’ Frenċ Restaurant. Il-Kunsill 
qabel li dan ix-xogħol għandu jsir. 

 

28. Talba mingħand Natalina Attard ta’ N.B. Triq Ġwann Marija Camilleri sabiex tiġi 
installata bozza ġdida ma’ arblu tad-dawl li hemm viċin ir-residenza tagħha. Il-
Kunsill qabel li dan ix-xogħol għandu jsir.  

 

29. Talba mingħand Victoria Vella ta’ 14, Triq Ta’ Ġorf, sabiex isir sinjal li jipprojbixxi 
l-ipparkjar man-naħa ta’ tieqa li hemm ma’ post li għandha fi sqaq fi Triq l-Għejun. 
Il-Kunsill qabel li għandna nibagħtu din it-talba għall-approvazzjoni ta’ Transport 
Malta.  

 

30. Il-Viċi Sindku Aaron Agius ġibed l-attenzjoni tal-Kunsill dwar l-istat preżenti tat-
Triq tat-Tafla. Hu qal li din it-triq qed taqsam kollha u dan jista’ jkollu konsegwenzi 
fatali. Il-Kunsill qabel li għandna niġbdu l-attenzjoni tad-Direttorat Proġetti u 
Żvilupp fi ħdan il-Ministeru għal Għawdex dwar dan biex naraw x’jista’ jsir.  

31. Il-Viċi Sindku Aaron Agius u l-Kunsillier Dr. Christian Zammit għamlu riferenza 
għas-sitwazzjoni preżenti ħdejn il-bring-in-sites fi Triq Għajn Damma. Huma qalu li 
qed ikun hemm terzi persuni li qed jitfgħu l-iskart tagħhom viċin il-bring-in-sites u 
dan qed joħloq ħafna ħmieġ fl-inħawi. Il-Kunsill qabel li għandna nerġgħu nkellmu 
lill-Inġinier Silvio Saliba mill-kumpanija VSS Malta Limited biex naraw il-
possibilita’ li tiġi installata CCTV camera f’din iż-żona.  

 

32. Il-Kunsillier Victor Zammit ġibed l-attenzjoni tal-Kunsill dwar ħajt tas-sejjieħ li 
waqa’ riċentament fi Triq Ta’ Karkar. Il-Kunsill qabel li għandna nibagħtu lill-
ħaddiema assenjati magħna biex naraw x’hemm bżonn isir ħalli dan il-ħajt jerġa’ 
jinbena.  

 

33. Il-Kunsillier Victor Zammit staqsa dwar ħajt tas-sejjieħ li hemm fi Triq il-Ġebla ta’ 
Sansuna, liema ħajt allegatament iċċaqlaq minn postu meta nfetħet din it-triq. Is-
Sindku Joe Cordina qal li biex din is-sitwazzjoni tiġi rimedjata, hemm bżonn li ssir 
espropriazzjoni tal-parti li tinsab imdawra bil-ħajt li tinsab fi Triq il-Ġebla ta’ 
Sansuna, materja li ma taqax fir-responsabbilita’ tal-Kunsill.  

 

34. Il-Kunsillier Dr. Joseph Attard ressaq ilment li rċieva mingħand is-Sur Andrew 
Mercieca ta’ ‘Tal-Vitorja Supermarket’, Pjazza l-Vitorja, dwar ħofra li hemm 
quddiem il-ħanut tiegħu. Is-Sindku wieġeb li huwa konxju tal-problema li hemm 
quddiem dan il-ħanut iżda wieġeb li x-xogħol mitlub ser isir meta jsir il-culvert tal-
ilma bħala parti mill-proġett tal-Pjazza fil-ġimgħat li ġejjin. Is-Sindku qal li permezz 
ta’ dan il-proġett, ser tittaffa’ l-problema eżistenti li hemm f’din il-parti tal-pjazza.  

 

35. Il-Kunsillier Dr. Joseph Attard ressaq ilment li rċieva mingħand is-Sur Lino Muscat 
ta’ 8, Triq l-Ispiera, dwar l-istat tat-Triq tal-Wied tal-Għejun fil-limiti tal-lokalita’ 
tagħna. Ir-resident qed jilmenta dwar diversi ħofor fondi li hemm f’din it-triq u li qed 
joħolqu inkonvenjent lil kull min jgħaddi minn hemm. Is-Sindku Joe Cordina qal li 
huwa ser jikkuntattja lis-Sur Muscat biex jara eżatt x’inhi l-problema u kif tista’ tiġi 
indirizzata.  

 

Approvazzjoni tal-pagamenti 

 

Il-Kunsill approva unanimament il-pagamenti annessi mal-minuti.   
 

Aġġornament 

 

Il-Kunsill iddeċieda li l-laqgħa li jmiss għandha ssir nhar it-Tnejn 24 ta’ Novembru 

2014 fil-5.30pm b’aġenda li tkun komunikata aktar ‘il quddiem.  

Il-laqgħa spiċċat fid-8.45pm.    

                              

 

 

 

Joe Cordina                       Ivan Attard 

Sindku                           Segretarju Eżekuttiv 

 


